Leiðbeiningar við töku hirðingarsýna

Hirðingarsýnið þarf að gefa sem réttasta mynd af hverri spildu. Góð aðferð er því að ganga hornalínu spildunnar, rétt áður en hirðing hefst, og taka heyvisk í plastpoka á leiðinni. Ágætt er að miða við að heymagnið í sýninu verði um 300-400 g. Merkja þarf hvert sýni með upplýsingum sem koma hér fyrir á eftir og setja sem fyrst í frysti. Best er að geyma sýnin í frystikistunni til loka 1. sláttar og koma þeim þá á skrifstofu RHS sem sér um að koma þeim í greiningu. Sýni af hánni og því fóðri sem seinna er hirt má senda að loknum heyskap.

Hver og einn verður að meta það hversu mörg sýni ástæða er til að taka. Þó þarf að leggja áherslu á að taka sýni úr því fóðri sem notað verður sem uppistaða í fóðruninni næsta vetur. Hægt er að setja saman í sýni hey af spildum með svipuðu gróðurfari og eru slegnar og hirtar á sama tíma. 

Kúabændur á svæði RHS fá árlega senda merkimiða með kúaskýrslunum. Aðrir sem hafa hug á að taka hirðingarsýni geta haft samband við einhvern starfsmanna RHS til að fá límmiða eða einfaldlega tekið sýnin á fyrrgreindan hátt og merkt með miða þar sem fram koma eftirfarandi upplýsingar:

· Nafn bónda,  kennitala og heimilisfang
· Nafn eða nr. spildu

· Dags. sláttar og dags. hirðingar
· Hvort sýnið er af 1. eða 2. slætti
· Hvort heyið er ætlað í rúllur, þurrhey eða vothey
· Hvort sýnið er af túni eða grænfóðri
Þegar niðurstöður úr efnagreiningum liggja fyrir, munu ráðunautar aðstoða við túlkun niðurstaðna m.t.t. fóðrunar næsta vetur.


Ef eitthvað er óljóst hafið þá samband við skrifstofur Ráðunautaþjónustunnar.
